
Svikastarfsemi 
Hátt í þrír af hverjum fjórum landsmönnum, eða 73%, segja að haft hafi verið samband við þá síðastliðið ár af aðilum sem 
þeir telja hafa verið að reyna að svíkja út fé eða svindla á þeim. Það er sama hlutfall og fyrir áratug en þá var frekar nýtt  af 
nálinni að tæknin væri notuð í miklum mæli í þessum tilgangi.  

Haft var samband við flesta gegnum tölvupóst, eða 45%, sem er þó lægra hlutfall en fyrir áratug. Þá var haft samband við 
nær þriðjung gegnum síma og nær 29% gegnum smáskilaboð (SMS) sem er svipað hlutfall og áður. Haft var samband við 
fjórðung gegnum samfélagsmiðla og er það mikil aukning frá fyrri mælingu. Loks var haft samband við fimmtung gegnum 
samskiptaöpp og rúmlega 7% gegnum auðkenningarbeiðni en þessar leiðir voru ekki eða lítið nefndar fyrir tíu árum.

*1 

Konur segja frekar en karlar að haft hafi verið samband við þær gegnum samfélagsmiðla í þeim tilgangi að svíkja út fé eða 
svindla á þeim. Yngra fólk er líklegra en eldra til að segja að haft hafi verið samband við það gegnum SMS, samfélags-
miðla eða samskiptaöpp í sama tilgangi. Fólk yfir sjötugu er hins vegar líklegra en yngra til að segja að ekki hafi verið haft 
samband við það í þessum tilgangi. 

Spurt var: 

• Hefur verið haft samband við þig með eftirfarandi hætti á sl. 12 mánuðum af aðilum sem þú telur vera að reyna að svíkja út fé eða svindla á 
þér? *1 

*
1 

Breytingar voru gerðar á orðalagi spurningar og svarmöguleikum milli mælinga svo mælingarnar eru ekki að öllu leyti sambærilegar.  

Niðurstöður sem hér birtast eru úr netkönnun Gallup sem gerð var dagana 12. til 26. júní 2025. Heildarúrtaksstærð var 1.695 og þátttökuhlutfall var 
47,3%. Einstaklingar í úrtaki voru handahófsvaldir úr Viðhorfahópi Gallup. 

 

Notkun á efni Þjóðarpúls Gallup og tilvitnun í það er heimil svo lengi sem heimilda er getið.  

